ÅRSMELDING FOR BBU 2025.


Styret i 2025 har vore samansett av: Aleksander Bjørnø (leiar), Mathias Granberg (vara for leiar/nestleiar), Karin Østbø (styremedlem), Anna Klette Steinsland (styremedlem), Gunnar Dalen (kasserar) Torhild Hanssen, Tunge (sekretær) og Amelia Ciechanowska (ungdoms-representant).

Desse står på val i 2026:
Leiar Aleksander Teimann Bjørnø (på val for 1 år)  
Nestleiar Mathias Granberg (på val for 1 år)  
Kasserar Gunnar Dalen (på val for 2 år)  
Styremedlem Anna Klette Steinsland (på val for 2 år)  
Ungdomsrepresentant Amelia Chiechanowska (på val for 1 år)

Valnemda:
Sindre Sandsgård (på val i 2026), Siri Steinsland (på val i 2027) og Nils Terje Oma (på val i 2028).  

Revisor: Anita S. Hansen (står på val kvart år)

Styret blei valt på kombinert bygdekafe og årsmøte på Helsehuset den 27. april 2025.  
I tillegg vart det halde ekstraordinært årsmøte den 12. oktober. Styret har hatt 6 styremøte, eitt samarbeidsmøte med lag på Bjoa, to bygdekafear med godt frammøte, fleire sosiale arrangement og laget har søkt og delt ut pengar til gode prosjekt i bygda. Årsmeldinga vil ta for seg aktiviteten me har hatt i 2025.


Viktige saker me har arbeidd med i 2025: 

1.	Etablering av Vindafjord Montessori skule AS (VMS)
Vindafjord kommune vedtok nedlegging av Bjoa skule i desember 2024, og BBU starta straks eit arbeid for å finna eit alternativ for vidare skuledrift på Bjoa. På styremøtet den 2. jan. 2025 vart det gjort vedtak om å etablera VMS AS, og det vart arbeidd på høgtrykk for å få alle formalitetar på plass, slik at VMS kunne senda søknad om godkjenning av privat skule på Bjoa, basert på Montessoripedagogikk. Søknaden vart sendt Utdanningsdirektoratet 31. januar.  Vindafjord Kommune var høyringsinstans for søknaden, og kommunestyret gjorde midtsommars eit knapt fleirtalsvedtak for å støtta søknaden om privatskule på Bjoa.
Etter dette låg det godt til rette for eit positivt vedtak frå UDIR, og dette kom 12. des. 
VMS er eit heileigd aksjeselskap av BBU, med eige styre og eigen økonomi.  BBU har gått inn med ein aksjekapital på kr 100 000.-

2. 	Overtaking av eigedommane og bygningsmassen på skulen
I nedleggingsvedtaket til Vindafjord kommune var det presisert at Bjoabygda skulle få overta eigedommane og bygningane på skulen, og samstundes få eit vederlag for å vera i stand til å drifta bygdahuset.  Kommunen sette i utgangspunktet eit vilkår om at Gamleskulen skulle rivast, med mindre BBU ønskte å bruka bygget.  Styret hadde fleire møte med kommuneleiinga for å koma fram til storleiken på eingongsvederlaget for overtaking av Bygdahuset, oppgradering av brannsikringa og detaljar kring heil eller delvis riving av skulebygget.  Avtalen vart godkjent i kommunestyret i slutten av september. BBU ønskte å informera om avtalen og høyra kva bygdefolket meinte om at BBU på vegne av Bjoabygda skulle overta skuleanlegget på Bjoa.  Det blei kalla inn til ekstraordinært årsmøte den 12. oktober, og årsmøtet gav samrøystes støtte til forslaget: «BBU tar på vegne av Bjoabygda imot kommunen sitt tilbod om overtaking av skuleanlegget på Bjoa på dei vilkåra som er nedfelt i kommunestyrevedtaket den 30. sept. 2025».  Dermed starta neste fase av arbeidet, nemleg utarbeiding av plan for ombygging og rehabilitering av det gamle skulebygget. Dette arbeidet har styret i VMS stått for, og arbeidet held fram i 2026.

3. 	Sosiale tiltak og arrangement
BBU og Grendahuset på Utbjoa stod for den offisielle opninga av utestova i Gardavikjo, med Grendahuset som praktisk arrangør.  Utestova vart til i tett samarbeid med Friluftsrådet Vest, og desse deltok også på opninga.  Gardavikjo er eit flott turmål og badeplass som Friluftsrådet Vest steller og vedlikeheld.

· BBU fortset å drifta tilbodet om rulleskøyter i Gymsalen, eit tilbod som har blitt godt motteke i målgruppa for born og unge.
· Oppstart av arbeidet med oppgradering av volleyballbanen
· BBU har vidare arrangert to bygdekafear gjennom året, det er delt ut blomar til ni nyinnflytta Bjoabuar.
· Laget har og arrangert Påskequiz med pub, 4 Sommarpubar og Julequiz med pub. Desse har blitt populære samlingspunkt.
· I tillegg arrangerte BBU Påskeeggjakt, der påskeegg var lagde ut på ulike turmål.

4.	BBU informerer
BBU driv informasjon til Bjoabuen og andre interesserte på nettsida <bjoa.no> , på BBU si side på Facebook, og ikkje minst på bjoa.no på Instagram. Me tek og ansvar for plakatar om arrangement i bygda.

5.	 Prosjekt Vedvikjo
Ei eiga dedikert gruppe har arbeidd vidare med oppgradering og nye aktivitetar i Vedvikjo.  Det var stor aktivitet  i 2025,  hovudsakleg knytt til desse elementa: 

· Innkjøp, plassering og oppstart av badstove
· Etablering av nettbasert reservasjon og betaling av badstovebruk 
· Etablering av dugnadsgruppe vedrørande vedlikehald og drift samt felles badstove to dagar i veka.
· Rydding og drenering rundt «innmarka» i Vedvikjo, saman med Friluftsrådet Vest
· Oppstart av arbeidet med oppgradering av volleyballbanen.


Arbeidet held fram i 2026.


6.	 Støtte frå SØK
SØK gir kvart år støtte til drifta i BBU og i tillegg til eit større prosjekt på Bjoa. I år fekk me full utteljing på søknadane våre:

Drift BBU: 		110.000.- 
Vedvikjo: 		210.000.-
Bygdehuset: 	  	  40.000.-
Kolerakyrkjegarden:     20.000.-
Gråhorghytta: 	    	    5.000.-
Til saman: 		385.000.-


7. 	BBU har i 2025 støtta desse prosjekta:
· VMS: 
BBU har dekka innkjøp av brukt undervisningsmateriell, utstyr m.m. i alt kr 35 585.-   
· Eventyrskogen: 
Det populære tiltaket frå ei entusiastisk gruppe vart støtta med kr 5000.-
· Floren Aktivitetspark: 
BBU gav sterk tilråding og positiv uttale i ein kommunal søknad. 
· BBU har gitt innspel uttale til arealplanen i kommuneplanen.

8.	Vedlikehald av Bygdahuset
I mai organiserte BBU i samarbeid med FAU maling av oppgradering av fasaden på Bjoa Bygdehus. Over 40 bjoabuar i alle aldrar stilte og ein fekk skrapt og mala alt av treverk og murar på fasade, himlingar og blomsterkassar. I tillegg luka ein og planta og gjorde det fint på fellesområdet til 17. mai.

9.	 Vadhytta
BBU har saman med Vågen Grendeutval ansvaret for tilsyn av Vadhytta, og ei eiga gruppe har denne oppgåva.  Desse står også bak arrangement ved Vadhytta, bl.a. var Ryfylkekokken ein populær gjest då han viste fram matlaging på bål for eit stort antal turfolk våren -25.


10. 	Gråhorghytta 
Gråhorghytta blei innvia i april 2016, og den er framleis i svært god stand. I 2025 blei det gjennomført litt utvendig maling og ekstra tetting rundt glasa.  Det blei vidare plassert ut ca. 50 flakar på dei våtaste plassane på to av stiane opp til Gråhorgjo.

 

Bjoa__________________


Signaturar neste side.

